
Мухаммад Насыруддин әл-Әлбани
ПАЙҒАМБАР НАМАЗЫНЫҢ 
ҚЫСҚАША МАЗМҰНДАМАСЫ  

(ОҒАН АЛЛАҺТЫҢ ИГІЛІГІ МЕН СӘЛЕМІ БОЛСЫН)
«Намазды мен сендердің көздеріңше қалай орындаған болсам, 

солай орындаңдар!» 

(әл-Бухари жеткізген)

Кітаптың алынған дереккөзі: 
«Описание намаза Пророка (мир ему и благословление Аллаһа) с самого начала до конца, как если бы вы это видели собственными глазами» 
/ Пер. с араб. Д. Хайруддин; Москва: UMMAH, 2010./
Қазақ тіліне орыс тілінен аударған: www.abuhanifa.kz сайтының редакциясы
Аса Мейірімді, ерекше Рахымды Аллаһтың атымен!

Алғысөз
Біз Оны ғана мадақтайтын және Одан ғана көмек пен кешірім тілейтін Аллаһқа мақтаулар болсын! Аллаһтан өзіміздің нәпсіміздің және амалдарымыздың жамандығынан пана іздейміз. Кімді Аллаһ тура жолмен жүргізсе, оны ешкім адастыра алмайды. Ал кімді Аллаһ тастап қойса, оны ешкім тура жолға сала алмайды. Жалғыз Аллаһтан басқа құлшылыққа лайықты ешкім жоқтығына куәлік беремін, және Мухаммад – Аллаһтың құлы әрі Оның Елшісі екеніне куәлік беремін. 

Ал содан соң:

«Әл-Мактаб әл-Ислами» баспасының директоры - менің бауырым Зухайр әш-Шәуиш  маған ''Пайғамбар (оған Аллаһтың игілігі мен сәлемі болсын) намазының сипаттамасы, тәкбірден сәлемге дейін, оны өзіңіз көргеніңіздей" кітабының қысқаша мазмұндамасын жасауды, оны ықшамдап, мазмұнын қарапайым адамдарға түсініктірек етуді ұсынған болатын.  
Мен бұл ұсынысты игілікті деп санадым, әрі ол баяғыдан бері менің көкейімде жүрген ойыма сай болды. Мен бауырым әрі досымнан осындай ұсыныс туралы бірнеше рет естіген болатынмын. Ол менің ғылыми іс-әрекеттен босамауыма қарамастан, оған азғантай болса да уақыт бөлуімді тапжылмай сұрайтын. Сөйтіп, мен Аса Жоғары Қамқор Иемнен, Оған мақтау-мадақтар болсын,  осы еңбекті Оның Игі-Берекелі Жүзі үшін ықыласты және мұсылман бауырларым үшін пайдалы етіуін жалбарынып сұрап, бауырымның осы ұсынысын күш-жігерім жеткенше іске асыруға асыға кірістім. 
Бұл еңбекте мен «Пайғамбар (оған Аллаһтың игілігі мен сәлемі болсын) намазының сипаттамасы» кітабына кейбір пайдалы қосымшалар жасадым, оны ескертпелермен қамтамасыз еттім және онда Аллаһты зікір ету сөздерін келтіруді жөн санадым, әрі осы орайда тиісті хадистердегі немесе зікірлердегі кейбір сөздерді түсіндіруге ерекше назар бөлдім. 

Бұл еңбекке мен сондай-ақ негізгі тақырып аттарын және басқа да көптеген түсіндіруші  тақырыпшаларды енгіздім. Бұдан тыс, кітапта қаралатын әрбір сұрақ өз реттік санына ие. 
Сонымен бірге мен әрбір мәселеге қатысты күшке ие болған құқықтық норманы (хукм): ол тірек пе, (рүкін) әлде  міндетті (уәжіп) санатына жатады ма – соны түсіндіріп бердім. Белгілі бір мәселеге қатысты күшке ие болған құқықтық норма аталмаған жерде, ол сүннет санатына қатысты болады.  
Сүннет санатына қатысты кейбір нормалар туралы: «Оларды орындау міндетті (уужуб)», - деп айтылып жатады, алайда мұндай тұжырым ғылыми зерттеуге қайшы келеді.  
Рүкін (тірек) – ол арқылы белгілі бір зат орындалатын, ол соның құрамында болатын, әрі оның болмауы рүкіні бар нәрсенің жарамсыз болуына келтіретін нәрсе. Мысалы, намаздағы рукуғ оның рүкіні (тірегі) болып табылады, ал рукуғтың болмауы намаздың жарамсыз болуына әкеледі.  
Шарт  – бұл тура сол рүкін сияқты, бірақ оның одан жалғыз айырмашылығы бар: шарт өзі шартты ететін нәрсенің сыртында болады. Мысалы, дәрет намазды орындаудың шарты болып табылады, ал дәретсіз намаз жарамсыз болады. 
Уәжіп – бұл орындалуы Құран мен Сүннетте бекітілген, алайда оны рүкін  немесе шарт (санатына) жатқызатын куәлікке (дәлил) ие болмаған кез келген бұйрық. Уәжіп санатына жататын амалдарды істеген адам осы үшін Аллаһтан сый-сауап алады, ал орынды себепсіз оларды орындаудан бас тартатын адам Оның жазасына ұшырайды. 
Фард сөзі уәжіп сөзінің синонимі болып табылады. Осы екі  санаттың арасында терминологиялық айырмашылықтың бар екендігіне нұсқайтын куәлік жоқ.  
Суннет – бұл Пайғамбар (оған Аллаһтың игілігі мен сәлемі болсын), тұрақты түрде немесе барынша жиі жасаған, бірақ оларды (мұсылмандар үшін) міндетті етпеген амалдар. Сүннет санатына жататын амалдарды орындайтын адам осы үшін Аллаһтан сый-сауап алады, ал оларды орындаудан бас тартушы Аллаһ тарапынан жазаланбайды әрі ол сөгіс білдіріуге лайықты емес.  

Ал кейбір соқыр еліктеушілер (муқаллидтер) Пайғамбарға (оған Аллаһтың игілігі мен сәлемі болсын) теліп, келтіретін «Менің қандай да бір сүннетімді қалдырғанға шапағатым болмайды» деген хадиске келер болсақ,  оны Аллаһ Елшісінің (оған Аллаһтың игілігі мен сәлемі болсын) сөзі деп айту негізсіз. Бұл олай емес, әрі Пайғамбарға (оған Аллаһтың игілігі мен сәлемі болсын) ол айтпаған сөзді телу қауіпінен сақ болу үшін бұл хадисті оған телуге болмайды. Өйткені ол: «Кім маған әдейі өтірік жапсырса – Отта өз орнын алады», - деп айтқан.
Кітапты жазу барысында мен кең таралған төрт мазһабтың қайсыбірін болса да ұстанбағанымды қоса айту қажет. Ақиқатында, осыда мен Пайғамбардан (оған Аллаһтың игілігі мен сәлемі болсын) жеткен кез келген сахих хадисті қабылдау (әдіснамасын) ұстанатын, сол себепті де, бұл туралы әрбір мазһабтың әділ ғалымдары куәлік еткендей, олардың мазһабы басқа мазһабтарға қарағанда ең мығым  болған хадис білгірлерінің жолына ілестім. Олардың арасында: «Ендеше, егер олар (яғни хадис білгірлері) Пайғамбардың (оған Аллаһтың игілігі мен сәлемі болсын) нағыз мирасқорлары және оның Заңының (Шариғатының) шынайы көмекшілері болса, қалайша өзгеше болуы мүмкін?! Аллаһ бізді олармен бірге (Қиямет күні) жинасын және біздің (жүрегімізге) оларға деген махаббатты салсын және өлім сәтімізге дейін оларға ілесуімізді нәсіп етсін», - деп айтқан ханафи мазһабының өкілі, ғалым Абу әл-Хасанат әл-Лукнауи әл-Ханафи бар.   
(Мына шумақтарды) айтқан имам Ахмадты Аллаһ Өзінің рахметіне бөлесін:

Мухаммад пайғамбардың діні  - хадистерде,

Жігіт үшін ең жақсы сәйгүліктер – асарларда;

Хадис пен оның білгірлерінен бет бұрма,  

Өйткені жеке тұжырым – түн, ал хадис – бұл күн.

Кейде күн барынша жарқырап тұрса да, 

Бозбала Тура жолдан хабарсыз болуы да мүмкін!
Дамаск 

Һижра бойынша 26-сафар 1392 жыл
Мухаммад Насыруддин әл-Әлбани

Қағбаға жүзді қарату
1. Сіз, уа, мұсылман, намазға тұрғаныңызда қай жерде болсаңыз да, парыз намаздарында да, нәпіл намаздарында да жүзіңізді Қағбаға қаратыңыз.  Бұл – онсыз намаз жарамсыз болатын, оның тіректерінің (рүкіндерінің) бірі.   
 2. Қыблаға жүзді бұру міндеттілігі (қатты қорқыныштың әсерімен) намазды орындап жатқан және ауыр шайқасқа (қатысып) жатқан жауынгерге қатысты емес. 
· Бұл науқас адамға, сондай-ақ кемедегі, машинадағы немесе ұшақтағы адамға қатысты емес, егер ол намаздың уақыты (ол Қыбланың бағытын нақты анықтай алатын жерге жеткенше) өтіп кететінінен қауіптенсе. 
· Бұл мініс жануарында немесе кез келген көлікте бара жатып, нәпіл немесе үтір намазын орындайтын адамға қатысты емес. Алайда ол намазды ашатын тәкбірді айтқанда, оны (мініс жануарын, немесе жүзін – ауд (қаз)), мүмкіндік болса,  Қыбла жаққа бұрғаны абзал, ал кейін жүзін өзі жүріп бара жатқан кез келген жағына қарата берсе болады.  
3. Қағбаны көріп тұрған кез келген адам (намазда) оған жүзін қаратуға міндетті. Ал оны көрмей тұрған адам (намазда) оған қарай бет бұруға міндетті.   
Қателікпен Қағбадан өзге жаққа қарай орындалған намаздың үкімі:
4. Егер адам күннің бұлтты болуына немесе әлдебір басқа себептерге байланысты алдын ала (қыбла жақты табуға) тырысқан бола тұра намазды Қыбладан өзге жаққа қарай орындаған болса, онда оның намазы дұрыс болады әрі ол оны қайта орындауға міндетті емес. 
5. Егер намаз орындаушыға қандай да бір сенімді адам келіп, Қыбланың дұрыс жағын нұсқаса, ол бірден оған бет бұруы керек, әрі осы орайда оның намазы дұрыс болып қала береді. 
I.  Намазда тік тұру (әл-қиям)
6. Намазды тұрып орындау керек. Бұл намаздың тірегі (рүкіні) болып табылады. Бұған жатпайтын (жағдайлар):
· (Қатты қорқыныштың әсерімен) және ауыр шайқасқа (қатысып жатып) намаз орындап жатқан адам. Оған мініс көлігінің үстінде намаз оқуға рұқсат етіледі. Науқас адамға да (егер ол тұра алмаса) намазды тұрып орындамауға рұқсат етіледі: ол намазды отырып орындай алса, онда отырып орындайды, ал егер (отырып та) орындай алмаса, онда жамбастап (жатып) орындайды.  Нәпіл  (не көлік үстінде) намазды орындаушы адам , егер қаласа оны отырып, рукуғтары мен сәжделерін басын ию арқылы ишара жасап, орындай алады. Тура соны ауру адам да жасай алады. Сәжде жасауды ишара еткендегі бас ию рукуғты ишара еткендегі бас июден төмендеу болуға тиіс. 
7. Намазды отырып орындайтын адамға алдына оның үстіне сәжде жасау үшін ыңғайластырып жерден биік етіп бір зат қоюына тыйым салынады. Егер ол маңдайын жерге тигізуге мүмкіндігі болмаса, онда, бұл туралы жоғарыда айтылғандай, сәжде жасағанда басын рукуғ жасағаннан төмендеу июі керек. 
Кемеде және ұшақта орындалатын намаз туралы:
8. Парыз намаздарын кемеде де, ұшақта да орындауға рұқсат етіледі. 
9. Егер намаз орындаушы адам құлап қалудан қауіптенсе, онда кемеде және ұшақта намазды отырып оқуына болады.  
10. Кәріліктің немесе ағзаның әлсіздігі себебімен намаздың қиямында таяққа сүйеніп тұруға рұқсат етіледі. 
(Намазда) тұрып оқуды да, отырып оқуды қоса жасау:
11. Түнгі нәпіл намазды ешбір себепсіз тұрып немесе отырып орындауға, сондай-ақ осы екеуін де қоса істеуге рұқсат етіледі. Мысалы, адам намазды Құран оқыған кезінде отырып орындап, рукуғ жасаудан алдын тұруына және Құранның қалған аяттарын тұрып аяқтауына, содан соң рукуғ және сәжде жасауына, ал содан соң екінші ракағатта тура солай істеуіне болады.  
12. Егер адам намазды отырып оқитын болса, аяқтарын айқастырып немесе өзіне ынғайлы кез келген кейіпте отыруы керек. 
Намазды аяқ киімде орындау туралы:
13. Намазды жалаң аяқ күйде де, аяқ киіммен де орындауға рұқсат етілген. 
14. Адамға қайсысы ыңғайлырақ болуына байланысты, намазды кейде жалаң аяқ күйде, ал кейде аяқ киімде орындаған бәрінен жақсырақ болады. Алайда адам намаз орындау үшін арнайы түрде аяқ киім киюмен немесе аяқ киімді шешумен өзіне ауыртпалық салмауы керек: егер ол жалаң аяқ жүрген болса, онда намазды жалаң аяқ оқысын, ал егер ол аяқ киіммен жүрген болса, онда, егер оны шешіп тастауға мәжбүрлейтін ешқандай себептер болмаса, аяқ киіммен намаз оқысын.  
15. Егер адам аяқ киімін шешсе, ол оны оң жағына қоймауы керек. Егер оның сол жағында намаз орындаушылардан ешкім болмаса, ол оны сол жағына қоюы керек. Егер оның сол жағында да намаз орындаушылар болса, ол аяқ киімін екі аяғының арасына қоюға тиіс.
 Пайғамбардың (оған Аллаһтың игілігі мен сәлемі болсын) бұл бұйрығы жайында хадистерде сенімді түрде жеткізіледі.  

Мінбердегі намаз туралы:
16. Имам адамдарға намазды үйрету мақсатында оны қандай да бір төбешік болып тұрған орында, мысалы, мінберге шығып орындаса болады. Сондықтан да ол осы орынға тұрып, тәкбір айтуы, Құран оқуы, сол жерде тұрып рукуғ жасауы, содан соң арқамен (қыблаға теріс бұрылмай – ауд.) төмен түсіп, мінбердің іргесіндегі жерге сәжде жасауы, содан соң қайтадан оған шығуы керек. Екінші ракағатта ол бірінші ракағатта істегендерін қайталайды.  
Намаз орындаушының алдында сутраның (бөгеттің) болуы міндетті екені және оның сутраға жақын туруы туралы:
17.
Намаз мешітте, не басқа жерде орындалатынына, мешіт үлкен, не  кіші болатынына қарамастан, оны сутраға қарап орындау керек. Бұған негіз – Пайғамбардың (оған Аллаһтың игілігі мен сәлемі болсын): «Намазды тек сутраға қарап орындаңдар әрі ешкімге алдарыңнан кесіп өтуге рұқсат етпеңдер, ал егер ол (мойынсұнудан) бас тартса, онда онымен соғысыңдар, өйткені оның жанында серігі, - яғни шайтан, - бар», – деген хадисі. 

18.
Намазды сутраға жақын тұрып орындау керек, өйткені мұны Пайғамбар (оған Аллаһтың игілігі мен сәлемі болсын) бұйырған.

19.
Пайғамбар (оған Аллаһтың игілігі мен сәлемі болсын) сәжде жасаған орын мен ол соған қарай намаз оқыған қабырғаның арасындағы қашықтық бір қой өтетіндей болған. Осылай істейтін адам намаз орындаушының сутраға жақын тұруына қатысты міндеттемені орындаған болады.
 

Сутраның биіктігі туралы:
20.
Сутра жерден шамалап бір немесе екі қарыстай биік болуы керек, өйткені Пайғамбар (оған Аллаһтың игілігі мен сәлемі болсын): «Егер сендерден біреулерің өз алдына ер тоқымның
 артқы жағындай бір нәрсе қойса, намазын орындай берсін де, оның арғы жағынан өтетіндерге көңіл бөлмесін», - деген.
21.
Сутраға тікелей бет бұру қажет, өйткені бұл туралы (Пайғамбардың (оған Аллаһтың игілігі мен сәлемі болсын) сутраға қарап намаз оқу керектігі туралы айқын бұйрығы айғақ болады. Сутраға қарап намаз орындамау мақсатында, одан оңға немесе солға қарай ауытқу (шариғатта) негізсіз. 
22.
Жерге қадалған таяққа немесе сол сияқты затқа, сондай-ақ талға, көрпенің астында жатқан әйеліңе, жануарға, тіпті ол түйе болса да, қарап намаз орындауға болады.  
Қабірлерге қарап намаз орындауға тыйым салынғандығы туралы: 
23.
Қабірлерге қарап намаз орындауға үзілді-кесілді тыйым салынады, тіпті ол пайғамбардың немесе басқа біреудің қабірі болса да. 
Тіпті Меккедегі әл-Харам Мешітінде де (әл-Масжид әл-Харам) намаз орындаушының алдынан кесіп өтуге тыйым салынғандығы туралы: 
24.
Егер намаз орындаушы сутраға қарап намаз оқып тұрған болса, оның алдынан кесіп өтуге тыйым салынады
. Осы тыйымға қатысты Меккедегі әл-Харам Мешіті мен өзге кез келген мешіттің айырмашылығы жоқ. Пайғамбардың (оған Аллаһтың игілігі мен сәлемі болсын) «Егер намаз орындаушының алдын кесіп өтетін адам өзіне қандай (күнәны) жүктеп жатқанын білсе, оның алдынан кесіп өткенге қарағанда өз орнында қырық (...) тұру жақсырақ екендігін (түсінер) еді!»  деген хадисінің жалпы мағынасынан шыға келе, бұл тыйым барлық мешіттерде күшке ие. Бұл (тыйым) намаз орындаушы мен ол сәжде жасайтын орынның арасынан кесіп өтетін адамға қатысты.
 
Намаз орындаушы адам тіпті Меккедегі әл-Харам Мешітінде болса да адамдарға өз алдынан кесіп өтуге тыйым салуға міндетті екендігі туралы: 
25.
Сутраны бөгет жасап алып, намаз орындап тұрған адамға өзінің алдын кімге болсын кесіп өтуге рұқсат етуіне тыйым салынған. Бұл (тыйым) жоғарыда  келтірілген  «…әрі ешкімге алдарыңнан кесіп өтуге рұқсат етпеңдер…» деген хадистен де, Пайғамбардың (оған Аллаһтың игілігі мен сәлемі болсын) мына сөздерінен де келіп шығады: «Егер сендерден біреу намазды бөгет (сутра) болып табылатын нәрсеге (қарап)  орындай бастаса, ал біреу (сол кезде) оның алдынан кесіп өткісі  келсе, (намазды орындаушы) оны итеріп жіберсін [әрі оны барынша тоқтатуға тырыссын] және егер ол (бағынудан) бас тартса, онымен шайқассын
,  өйткені ол – шайтан!» 
Намаз орындаушы өзінің алдынан біреудің кесіп өтпеуіне кедергі жасау үшін (сутраға қарай) жылжуы қажет екендігі туралы: 
26.
Адамға өзінің алдынан өз әрекеттері үшін жауапкершілікке тартылмайтындардың, мысалы, жануардың немесе жас баланың өтуіне кедергі жасау үшін алға қарата бір-екі қадам жылжуына және сол арқылы оны өзінің артынан өтуге мәжбүрлеуге рұқсат етіледі.  
Намазды бұзатын нәрселер туралы:
27.
Намаз орындаушының алдындағы сутра маңызының ұлылығы соншалықты, егер біреу намаз орындаушының алдынан өтсе де, сутраның болуы себепті  оның намазы бұзылмайды. Ал сутрамен бөгет жасап алмаған адамның намазы, егер оның алдынан (етеккірі келген) әйел, есек немесе қара ит өтсе, жарамсыз болады. 
II. Ниет
28.
Намаз орындаушының намаз орындауға кірісу туралы ниеті болуы қажет. Ол намаздың шарты және тірегі (рүкіні) болып табылады. Бесіннің немесе екінтінің парыз намазын немесе тиісті қосымша (сүннет) намазын орындауға деген ниет адамның жүрегінде болуға тиісті. Ал ниетті тілмен айтуға келер болсақ, бұл Сүннетке қайшы келетін дінге енгізілген жаңалық (бидғат) болып табылады, әрі бұл туралы адамдар оларға еліктейтін бірде-бір имам айтпаған.  
III. Тәкбір
29.
Кейін адам:  للهُ أكَبرُ «Аллаһу Әкбар («Аллаһ Ұлы!»)», - деп, намазға кірісуі қажет.

Пайғамбардың (оған Аллаһтың игілігі мен сәлемі болсын) «Намаздың кілті – дәрет, оған кіру – тәкбір
, ал одан шығу – таслим!» деген хадисіне сәйкес бұл намаздың тірегі (рүкіні) болып табылады. 
30.
Намаз орындаушы, тек егер ол имам болмаса, әр намазда тәкбір айтқан кезінде дауысын көтермеуге тиіс. 
31.
Қажетті болған жағдайда, мысалы, имам науқас болып, оның дауысы (көпшілікке естілмейтіндей – ауд (қаз).) әлсіз болатын, немесе оның артында өте көп адамдар намаз орындап тұрған жағдайларда, имам айтқан тәкбірді муәзін (азаншы) адамдарға (дауыстап) жеткізуге рұқсат етіледі. 
32.
Имамға ұйып тұрған адам имам тәкбір айтқанға дейін тәкбір айтпауы керек. 
Екі қолды көтеру әрі осыны қалай істеу керек екендігі туралы: 
33.
Екі қолды кейде тәкбірді айтумен бір мезетте, кейде тәкбірге дейін, ал кейде оны айтқаннан кейін көтеру керек. Мұның барлығы Сүннетте сенімді түрде бекітілген. 

34.
Екі қолды саусақтардың арасын ашып ұстаған күйде көтеру керек. 

Екі қолды иықтың деңгейіне дейін, ал кейде құлақтың ұшына дейін көтеру керек.

35.
Кейін тәкбір айтқан бойда бірден оң қолды сол қолдың үстіне қою керек. Барлық пайғамбарлардың (оларға Аллаһтың сәлемі болсын) Сүннеті осындай, әрі Аллаһтың Елшісі (оған Аллаһтың игілігі мен сәлемі болсын) осыны өз сахабаларына бұйырды! Бұл кейіпте қолдарды екі жамбасқа түсіріп ұстауға болмайды.
36.
Оң қолды сол қолдың алақанына және білегіне қою керек.

37.
Кейде оң қол сол қолды қысып тұрады.
 

Қолды қоятын жер:
38.
Қолды тек көкірекке қою керек. Осыда ер мен әйелдің арасында айырмашылық жоқ.
 

39.
Оң қолды белге қоюға болмайды.
Мойынсұнушылық таныту және көзді сәжде жасайтын орынға қарату: 
40.
Намазда мойынсұнушылық танытып тұру қажет әрі намаз орындаушының көңілін бөлетін, мысалы, әшекейлер мен оюлар сияқты барлық нәрседен аулақ болу керек. Тамақ тартылып қойылғанда немесе намаз орындаушыны кіші немесе үлкен қажеттілік қысып жатқанда намаз оқымау керек.  
41.
Намазда тұрғанда адам сәжде жасайтын орнына қарауы қажет. 
42.
Ол оңға да, солға да қарамауы керек, өйткені жан-жаққа қарау – бұл шайтанның оның намазынан ұрлайтын үлесі. 
43.
Намаз орындаушы көзін аспанға қаратуына тыйым салынады. 
Намаздың  басында оқылатын Аллаһқа жалбарыну сөздері (ду'а әл-истифтах):
44.
Кейін Пайғамбардан (оған Аллыһтың игілігі мен сәлемі болсын) сахих түрде жеткен кейбір дұғаларды оқуға кірісу қажет. Көп дұғалардың ішіндегі ең танымалы келесі дұға: 

«سُبْحَانَكَ اللَّهُمَّ! وَبِحَمْدِكَ وَتَبَارَكَ اسْمُكَ وَتَعَالَى جَدُّكَ ، وَلاَ إلَهَ غَيْرُكَ».
«Субхана-кә, Аллаһуммә, уә бихамди-кә, уә табаракә-сму-кә уә та'алә жәдду-кә уә лә иләһа ғайру-кә».

 «Сені пәктеп дәріптеймін, уа, Аллаһ, және Саған мақтаулар болсын, Сенің Есімің құтты, Сенің Ұлылығың бәрінен ұлы және Сенен басқа құлшылыққа лайықты құдай жоқ!»
Намаздың басында Аллаһқа жалбарыну сөздерін айту Сүннетте бекітілген, сондықтан да мұны орындау қажет.
 
V. Құран оқу
45.
Кейін қуылған шайтанның кесірінен Аллаһтан пана тілеу керек (истиаза). Бұл міндетті (уәжіп) болып табылады. Кім мұны істемесе, күнә жасайды. 
46.
Суннет бойынша кейде былай деп айту қажет: 

«أعُوذُ بِاللهِ مِنَ الشَّيْطَانِ الرَّجِيمِ مِنْ هَمْزِهِ وَنَفْخِهِ وَنَفْثِهِ».
«Ә‘узу би-Лләһи мин әш-шайтан әр-ражим: мин һамзи-һи, уә нәфхи-һи, уә нәфси-һи».
«Қуылған шайтаннан: оның (естен айыратын) азғыруынан, (ол көкейге салатын) менмендіктен және (бос, бұзық) өлеңдерден Аллаһқа сыйынамын».
47.
Ал кейде былай айту керек: 

«أَعُوذُ بِاللهِ السِّمِيعِ العِلِيْمِ مِنَ الشَّيْطَانِ مِنْ هَمْزِهِ وَنَفْخِهِ وَنَفْثِهِ ».
«Ә‘узу би-Лләһи ссами‘и-л ‘алими мин әш-шайтан әр-ражим: мин һамзи-һи, уә нәфхи-һи, уә нәфси-һи». 
«Барлық нәрсені Естуші және барлық нәрсені Білуші Аллаһқа қуылған шайтаннан: оның (естен айыратын) азғыруынан, (ол көкейге салатын) менмендіктен, және (бос, бұзық) өлеңдерден Аллаһқа сыйынамын».
48.
Кейін Құран дауыстап оқылатын намаздарда да, Құран іштей оқылатын намаздарда да іштей: 
 بِسْمِ اللهِ الرَّحْمَن الرَّحِيمِ»» 

 «Бисми Лләһи рахмани рахим», - деп айту керек ( мағынасы: «Аса Мейірімді, ерекше Рахымды Аллаһтың атымен»), бірақ дауыстап емес.
 «Әл-Фатиха»  сүресін оқу:
49.
Кейін «Әл-Фатиха» сүресін, осы (сүренің) бір бөлігі болып табылатын «Бисми Лләһи рахмани рахим» сөздерімен қоса оқу керек. «Әл-Фатиханы» оқу  намаздың (рүкіні) болып табылады. Егер намазда бұл сүре оқылмаса, намаз жарамсыз болады. Араб еместер бұл сүрені араб тілінде жаттап алулары қажет. 
50.
Оны есінде сақтап қала алмайтын адамға мына сөздерді айтуға рұқсат етіледі:
«سُبْحَانَ اللهِ، وَالحَمدُ للهِ، وَلاَ إِلَهَ إلاَّ اللهُ، وَاللهُ أكْبَرُ، وَلاَ حَوْلَ وَلاَ قُوَّةَ إلاَّ بِاللهِ».
«Субхана Ллаһи, уәл хамду ли Лләһи, уә лә иләһа иллә Ллаһу, уә Аллаһу Әкбар, уә лә хаулә уә лә қуууата иллә-биЛләһ».
(Мағынасы: «Аллаһ Пәк! Және Аллаһқа мадақ! Және Аллаһтан басқа құлшылыққа лайықты ешбір құдай жоқ! Аллаһ Ұлы! Және Аллаһтан басқа ешкімде Күш те, Қуат та жоқ!»)
51.
Бұл сүренің аяттарын ырғақпен, әрбір келесі аяттың алдында тоқтап-тоқтап оқу Сүннет болып табылады. Сондықтан да: 
(((((( (((( (((((((((((( (((((((((( (((  
«Бисми Лләһи рахмани рахим», - деп оқу (мағынасы: «Аса Мейірімді, ерекше Рахымды Аллаһтың атымен!»), содан соң тоқтау, содан соң:          
(((((((((( (( ((((( (((((((((((((( (((   

 «Әлхамду лиЛләһи раббил ‘аләмин», - деп оқу керек (мағынасы: «Барлық мадақ пен мақтаулар әлемдердің Раббы – Аллаһқа тән!»); кейін тоқтап, содан соң: 
(((((((((((( (((((((((( (((   

«Әр-Рахмани-р-Рахим», - деп (мағынасы: «Аса Мейірімді, Ерекше Рақымдыға»), тоқтап, кейін:  

((((((( (((((( ((((((((( (((   

«Мәәлики йауми ддин», - деп (мағынасы: «Қиямет Күннің Патшасына (Иесіне)», әрі осы үлгімен сүренің соңына дейін оқуы керек. 
Пайғамбар (оған Аллаһтың игілігі мен сәлемі болсын) дәл осылай, келесі аяттың алдында үзіліс жасап, алдыңғы аятты кейінгі аятқа, тіпті ол онымен мағыналық жағынан байланысты болса да,  қоспай, оқыған.  
52.
«Мәәлики йауми-ддин», - деп те, - «Мәлики йауми-ддин», - деп те оқуға рұқсат етілген.
Имамға ұйып намаз орындаушының «әл- Фатиханы» оқуы:
53.
Имамға ұйып намаз орындаушы адам «әл-Фатиханы» имам намазды дауыстап оқымайтын намаздарда оқуы керек. Құран дауыстап оқылатын намаздарда, егер (ұйып) намаз орындайтын адам имамның оқығанын естімейтін болса, немесе имам «әл-Фатиханы» оқып болған соң оның артында тұрғандар осы сүрені оқуы үшін біраз тоқтап тұратын болса, осылай істеу керек. Дегенмен, біз бұл үзіліс Сүннетте сенімді түрде бекітілмеген деп санаймыз.
 

 «Әл-Фатихадан»  кейін (Құранның) басқа сүрелерін оқу:
54.
Алғашқы екі ракағатта, тіпті жаназа намазында да (саләт әл-жаназа), «әл-Фатихадан» кейін Құраннан қандай да бір сүрені немесе  бірнеше аяттарды оқу Сүннет болып табылады. 
55.
Кейде Құранды ұзақ оқу керек, ал кейде, намаз орындаушы сапарда болса, немесе жөтелсе, немесе ауырса, немесе балалардың жылағанын естісе, оның оқылуын қысқарту керек. 
56.
Құранды оқудың ұзақтығы орындалып жатқан намазға қарай әртүрлі болуы мүмкін. Таң (әл-фажр) намазында Құран оқу бес уақыт парыз етілген өзге намаздардан ұзақтау. Таң намазынан кейін бесін (әз-зухр) намазындағы (Құран) оқу ұзақтау болады, содан соң – екінті  (әл-‘аср) намазындағы, кейін құптан (әл-‘иша), ал содан соң, жиі жағдайда ақшам (әл-магриб) намазында.

57.
Түнгі нәпіл намазында Құран оқу барлық намаздардың ішіндегі ең ұзаққа созылатыны болып табылады. 
58. Сүннетке сәйкес Құранды бірінші ракағатта екінші ракағатқа қарағанда ұзақтау оқу керек.  
59.
Намаздың соңғы екі ракағатындағы Құран оқуды алғашқы екі ракағатқа қарағанда екі есе қысқа ету керек.
 

«Әл-Фатиханы»  әр ракағатта оқу туралы:
60.
«Әл-Фатиханы» әр ракағатта оқу керек.

61.
Сондай-ақ соңғы екі ракағатта «әл-Фатихадан» соң кейде (Құраннан) қосымша бір нәрсе оқу да Сүннет болып табылады.

62.
Имам Құранды Сүннетте жеткізілген уақыттан ұзағырақ оқуына болмайды, өйткені сонысымен ол өзіне ұйып намаз орындаушыларға, мысалы, кәрі немесе ауру кісілерге, емізулі әйелдерге, немесе әлдебір нәрсеге мұқтаж болып тұрған адамдарға қиындық туғызады.

Намазда Құранды дауыстап және іштей оқу туралы:
63.
Құран таң намазында, жұма намазында, екі Айт намаздарында, жаңбыр тілеу намазында, күн тұтылғанда орындалатын намазда, сондай-ақ ақшам мен құптан намазының алғашқы екі ракағаттарында даустап оқылады. Бесін мен екінті намаздарында,  ақшам намазының үшінші және құптан намазының соңғы екі ракағаттарында Құран іштей оқылады. 
64.
Құран іштей оқылатын намаздарда имамға кейде кейбір аяттар (оның жанында тұрғандарға) естілетіндей етіп оқуына рұқсат етіледі.
65
Ал үтір намазында және түнгі нәпіл намазында Құран оқуға келер болсақ, ол кейде іштей оқылады, ал кейде дауыстап та оқыла береді. Осы орайда Құранды орташа (қатты да емес, өте жай да емес) дауыспен оқу керек. 
Құранды ырғақтап, оның барлық ережеліне сәйкес оқу («тартил»):

66.
Сүннетке сәйкес Құранды ырғақтап, оның дұрыс ырғағын бұзбай, асықпай және тездетпей оқу керек. Аяттарды оқығанда әрбір әріпті анық айту керек, әрі Құранды дауыспен көркемдету қажет. Сондай-ақ Құранды әуендетіп, тәжуид ғылымының білгірлері бекіткен белгілі ережелерге сәйкес оқу керек. Аяттарды қандай да бір ойдан шығарылған үндестілікпен немесе музыкада бекітілген ережелерге сәйкес оқуға болмайды. 
(Қажеттілік туындаған жағдайда) имамның есіне (Құранның аяттарын) салу туралы:
67.
Егер имамның Құран оқуында қиындықтар туындап жатса, имамның артында ұйып намаз орындаушыларға оған (Құранның тиісті аяттарын) айтып, есіне түсіруіне рұқсат етіледі. 
VI. Рукуғ
68.
Намаз орындаушы Құран оқуды аяқтағанда тыныстап алу үшін азғантай тоқтап алуы қажет. 
69.
Кейін, бұл «Намазды ашатын тәкбір (такбират әл-ихрам)» тарауында түсіндірілгеніндей, екі қолын көтеруі және 
70.
Тәкбір айтуы қажет. Бұл уәжіп болып табылады.

71.
Кейін барлық сүйектер тұрақты кейіпке келетіндей, ал дененің әрбір мүшесі өз тиісті орнын табатындай етіп рукуғ жасау керек.  Бұл намаздың (рүкіні) болып табылады. 
Рукуғты  қалай жасау керектігі жайында: 
72.
Екі қолды екі тізеге нығыз тіреп, саусақтармен тізелерді қысып ұстағандай етіп олардың арасын ашып қою керек. Мұның барлығы міндетті (уәжіп) болып табылады.

73.
Арқаны түп-түзү, егер үстіне су құйса ол оның үстінде тұратындай етіп тегіс ұстау қажет. Бұл міндетті (уәжіп) болып табылады. 
74.
Басты түсірмеу де, көтермеу де керек. Ол арқамен бірдей тұруы керек.  
75.
Шынтақтарды бүйірлерден екі жаққа қарай керіп ұстау керек.  
76.
Рукуғ жасаған кезде: 
«سُبْحَانَ رَبِّيَّ العَظِيم»
 «Субхана Рабби-ль-‘Азым, - деп үш, не одан көбірек  рет айту керек» (мағынасы: «Менің Ұлы Раббым Мұңсыз Пәк!»).

Намаз рүкіндерінің ұзақтығы бірдей болуы туралы 
77.
Сүннетке сәйкес намаздың рүкіндерін олардың ұзақтығы бірдей болатындай етіп орындау қажет. Сондықтан да рукуғты, рукуғтан кейінгі тік тұруды, сәждені және екі сәжде арасындағы отырысты ұзақтығы бойынша шамамен бірдей етіп  орындау қажет. 
78.
Рукуғ пен сәжде жасағанда Құраннан (бір нәрселер) оқуға болмайды. 
Рукуғтан бой түзеу:
79.
Кейін рукуғтан бой түзеу керек. Бұл намаздың тірегі (рүкіні) болып табылады.
80.
Рукуғтан бой түзегенде:
«سَمِعَ اللهُ لِمَنْ حَمِدَه»
 «Сами‘а-Ллаһу ли-ман хамидаһ, - деп айту керек (мағынасы: «Аллаһ Оны мадақтағанды естісін!»). Бұл міндетті (уәжіп) болып табылады. 
81.
Рукуғтан бой түзегенде жоғарыда  көрсетілген үлгімен екі қолды көтеру керек.  
82.
Кейін әрбір сүйек өз орнын тапқанғанда дейін түзу және қимылдамастан тұру қажет. Бұл намаздың тірегі (рүкіні) болып табылады.
83.
Осы тұрыста: 
«رَبَّنَا وَلَكَ الحَمْدُ»
«Рабба-на, [уа] лә-кә-л-һамд», - деп айту керек («Раббымыз, [және] Саған мақтау-мадақ болсын!»).
 


Бұл әрбір намаз орындаушы үшін міндетті (уәжіп) болып табылады
, тіпті ол имамға ұйып намаз орындап тұрса да, өйткені бұл сөздер тік тұру кезінде айтылатын Аллаһты еске алу сөздері болып табылады. Ал «Сами‘а-Ллаһу ли-ман хамидаһу» (тасми‘) сөздеріне келер болсақ, олар рукуғтан бой түзегенде айтылатын Аллаһты еске алу сөздері болып табылады.

84.
Жоғарыда ескертілгендей, бұл тұрыс ұзақтығы бойынша шамамен рукуғ жасау уақытымен тең болуға тиіс. 
VII. Сәжде
85.
Кейін тәкбір айту керек. Бұл міндетті (уәжіп) болып табылады. 
86.
Кейде (сәжде жасаудан алдын) қолды көтеру керек. 
Сәждені екі қолға сүйеніп  жасау туралы:
87.
Кейін (жерге) алдымен екі қолды, содан соң екі тізені қойып, екі қолға сүйеніп сәжде жасау керек. Аллаһтың Елшісі (оған Аллаһтың игілігі мен сәлемі болсын) осылай істеуді бұйырды. Оның өзі де осылай жасайтын әрі алдымен алдынғы тізелерін қойып шөгетін түйе сияқты сәжде жасауға тыйым салатын. 
88.
Намаз орындаушы адам сәжде жасағанда, - ал бұл намаздың тірегі (рүкіні) болып табылады, - екі алақанына сүйенуі әрі оларды ашып ұстауы қажет. 
89.
Саусақтарды бір-біріне тығыз ұстап, 
90.
Оларды Қыбла жаққа қарату керек. 

91.
Екі алақанды иықтың денгейіне қою керек. 
92.
Ал кейде екі алақанды құлақтың тұсына  қою керек. 
93.
Білектерді жерден көтеріп ұстау қажет; бұл міндетті (уәжіп) болып табылады, әрі оларды ит сияқты (жерге) төсеп ұстауға болмайды. 
94.
Мұрын мен маңдайды жерге тығыз қою керек. Бұл намаздың тірегі (рүкіні) болып табылады. 
95.
Сондай-ақ екі тізені де жерге тіреу қажет. 
96.
Тура осы екі аяқтың саусақтарына да қатысты. 
97.
Екі табанды тік қою керек. Мұның барлығы міндетті (уәжіп) болып табылады. 
98.
Екі аяқ саусақтарының ұштарын Қыбла жаққа қарату керек. 
100.
 Табандарды бір-біріне қысып ұстау керек. 
Сәжде жасау кезінде бірқалыптылықты сақтау туралы: 
101.
 Сәжде жасау кезінде жерге тиетін барлық дене мүшелеріне: маңдай мен мұрынға, екі алақанға, екі тізеге және аяқтың саусақтарына - бірдей сүйеніп,  бірқалыптылықты сақтау қажет.  
102. Сәжденің бірқалыптылығының бір бөлігі онда толық тыныштық сақтау болып табылады. Сәжде жасау кезінде осындай тыныш кейіпте болу да намаздың тірегі (рүкіні) болып табылады. 
103. Сәжде жасаған кезде: 

«سُبْحَانَ رَبِّيَّ الأعْلَى «   
«Субхана Рабби-л-А'лә», - деп үш немесе одан көбірек рет айту қажет (мағынасы: «Менің аса Жоғары Раббым Пәк!»).

104. Осы кейіпте Аллаһқа жиі-жиі дұға етіп жалбарыну керек, өйткені оларға жауап беріледі деген үлкен ықтималдылық бар. 
105. Жоғарыда сөз еткеніміздей, сәждені ұзақтығы бойынша шамамен рукуғ (жасау) уақытымен бірдей ету қажет.  
106. Сәждені жердің өзіне де, оны жабатын киім, кілем, төсеніш, т.с.с. нәрселерге де жасауға рұқсат етіледі. 
107. Сәжде жасау кезінде Құраннан (әлдебір нәрсе) оқуға болмайды. 
 Екі сәжденің арасында «ифтираш»  пен «ика'а» үлгілерімен отыру туралы:
108. Кейін тәкбір айтып, басты көтеру керек. Бұл міндетті (уәжіп) болып табылады.
109. Осы тұста екі қолды кейде көтеру керек. 
110. Кейін әрбір сүйек өз орнын таппайынша тыныш отыру керек. Бұл намаздың тірегі (рүкіні) болып табылады. 
111. Сол аяқты (астыңызға бүгіп) жерге төсеп, оның үстіне отырып алу керек. Бұл міндетті (уәжіп) болып табылады.

112. Оң аяқтың (табанын) тік қою керек. 
113. Ал оның саусақтарын Қыблаға қарату керек.  

114. Кейде екі табанға және олардың саусақтарына сүйеніп, «ика‘а» үлгісімен отыруға да болады.

115. Осы отырыста: 

«اللَّهُمَّ! اغْفِر لِي، وِارْحَمْنِي، وَاجْبُرْنِي، وَارْفَعْنِي، وَارْزُقْنِي».
«Аллаһумма, ғфир ли, уа-рхам-ни, уа-жбур-ни, уа-рфа’-ни, уа‘афи-ни, уа-рзу-қни», - деп айту керек (мағынасы: «Уа, Аллаһ, мені кешір және рақым ет, және маған күш бер, және менің дәрежемді көтер, және мені ғафу ет, және маған ризық бер!»).

116. Немесе намаз орындаушы қаласа, былай деп айтуына да болады: 

«رَبِّ اغْفِر لِي، رَبِّ اغْفِر لِي «
«Рабби-ғфир ли, Рабби ғфир ли» (мағынасы: «Раббым, мені кешір! Раббым, мені кешір!»).
117. Бұл отырысты ұзақтығы бойынша шамамен сәжде (жасау) уақытымен бірдей ету керек. 
Екінші сәжде:
118. Кейін:  «Аллаһу Әкбар», - деп айту керек; бұл міндетті (уәжіп) болып табылады.

119. Кейде осы тәкбірді айтқанда екі қолды көтеру керек. 
120. Осыдан соң екінші сәждені жасау керек; ол да намаздың тірегі (рүкіні) болып табылады. 
121. Бұл сәждені тура біріншісіндей етіп жасау қажет. 
Демалыс үшін отыру (жәлсат әл-истираһа):
122. Намаз орындаушы адам екінші ракағатты орындау үшін орнынан тұрғысы келіп, екінші сәждеден басын көтергенде тәкбір айтуы керек.  Бұл міндетті (уәжіп) болып табылады. 

123. Осы орайда ол кейде екі қолын көтеруі керек. 
124. Орнынан тұрудан бұрын сол аяқтың үстіне бойды түзеп, барлық сүйектер өз орнына келгенше тік отыру қажет.  
Екінші ракағат:
125. Кейін қолмен жерге сүйеніп, қамыр илеген адам сияқты екі алақанды жұдырыққа түйіп, екінші ракағатты орындау үшін орнынан тұру керек. Бұл ракағат намаздың тірегі (рүкіні) болып табылады. 
126. Бұл ракағат тура бірінші ракағат сияқты орындалады. Бірақ 

127. Екінші ракағатта намазды ашатын дұға (ду‘а әл-истифтах) оқылмайды. 
128. Екінші ракағатты бірінші ракағатқа қарағанда қысқалау етіп орындау қажет. 
Ташаһһуд оқу үшін отыру:
129. Намаз орындаушы адам екінші ракағатты бітірген кезде, ташаһһуд оқу үшін отыруы қажет. Бұл міндетті (уәжіп) болып табылады. 
130. Отырғанда «ифтираш» үлгісімен отыру керек. Бұл (отырыс) туралы  «Екі сәжденің арасында «ифтираш»  пен «ика'а» үлгілерімен отыру туралы»  тарауында айтылған болатын.

 131. Алайда бұл отырыста «ика‘а» үлгісімен отыруға болмайды.

132. Оң алақанды оң санның үстіне қою керек, әрі осы тұста оң қолдың шынтағын санның үстінен керіп ығыстырмау қажет. 
133. Сол алақанды ашық ұстап, сол сан мен тізенің үстіне қою керек. 
134. Қолға сүйеніп, әсіресе, сол қолға сүйеніп отыруға болмайды. 
Ташаһһудты айту кезінде (оң қолдың сұқ бармағын) қимылдату және көзді соған тігу туралы:

135. Оң қолдың барлық саусақтарын жұдырыққа түю керек. Кейде оң қолдың бас бармағын ортан бармақтың үстіне қою қажет. 
136. Кейде осы екі саусақтан шеңбер жасау керек. 
137. Сұқ саусақты Қыблаға қарату қажет. 

138. Көзді соған тігу қажет. 
139. Ташаһһудтың ең басынан бастап аяғына дейін оң қолдың сұқ бармағын қимылдатып, онымен Аллаһқа жалбарыну керек. 
140. Сол қолдың бармағынмен ишара жасауға болмайды. 
141. Осы айтылғанның барлығын намаз орындаушы адам әр ташаһһудта жасауы қажет. 
Ташаһһудтың түрлері және одан кейін айтылатын дұға туралы:

142. Ташаһһуд намаздың міндетті бөлігі (уәжіп) болып табылады. Егер оны айтуды ұмытып кетсе, онда (таслим жасаудан бұрын) ол «ұқыпсыздық істегені үшін жасалатын екі қосымша (саһу) сәжде (сажда әс-саһу)» жасау қажет. 
143. Ташаһһуд іштей оқылады.

144. Ташаһһудтың айтылу үлгісі төмендегідей: 

«التَّحِيَّاتُ للهِ، والصَّلَوَاتُ وَالطَّيِّبَاتُ، السَّلاَمُ عَلَيْكَ أَيُّهَا النَّبِيُّ! وَرَحْمَةُ اللهِ وَبَرَكَاتُه، السَّلاَمُ عَلَيْنَا وَعَلَى عِبَادِ اللهِ الصَّالِحِيْنَ، أَشْهَدُ أَنْ لاَ إِلَهَ إِلاَّ اللهُ، وَأَشْهَدُ أَنَّ مُحَمَّدَاً عَبْدُهُ وَرَسُولُه».
«Әт-тахиййату ли-Лләһи уә-с-саләуату уә-т-таййибату. Әс-сәләму ‘алә-н-нәбийи, уә рахмату Ллаһи уә баракату-һу. Әс-сәләму ‘аләй-на уә ‘алә ‘ибади- Лләһи-с-салихин. Әшһәду әллә иләһа иллә-Ллаһу уә әшһәду әннә Мухаммадан ‘абду-һу уә расулю-һу»
(Мағынасы: «Сәлемдер, салауаттар және (барлық) игі сөздер Аллаһқа тән! Пайғамбарға
 сәлем және Аллаһтың рахметі мен берекеті! Аллаһтың сәлемі бізге және Оның ізгі салиқалы құлдарына болсын! Аллаһтан басқа құлшылыққа лайықты құдай жоқ екеніне куәлік беремін және Мухаммад – Оның құлы әрі елшісі екеніне куілік беремін»).
 

145. Содан кейін келесідей үлгімен Пайғамбар  үшін (оған Аллаһтың игілігі мен сәлемі болсын) салауаттар айтып, Аллаһқа жалбарыну керек: 

«اللَّهُمَّ! صَلِّ عَلَى مُحَمَّدٍ، وَعَلَى آلِ مُحَمَّدٍ، كَمَا صَلَّيْتَ عَلَى إِبْرِاهِيمَ، وَعَلَى آلِ إِبْرِاهِيمَ، إِنَّكَ حَمِيْدٌ مَجِيْدٌ، اللَّهُمَّ! وَبَارِكْ عَلَى مُحَمَّدٍ ، وَعَلَى آلِ مُحَمَّدٍ، كَمَا بَارَكْتَ عَلَى إِبْرِاهِيمَ وَعَلَى آلِ إِبْرِاهِيمَ، إِنَّكَ حَمِيْدٌ مَجِيْدٌ ». 
«Аллаһуммә, салли ‘алә Мухаммадин, уә ‘алә әли Мухаммадин, кә-ма салләйта ‘алә Ибраһима, уә ‘алә әли Ибраһима, иннә-кә хамидун мәжид! Аллаһуммә, бәрик ‘алә Мухаммадин, уә ‘алә әли Мухаммадин, кә-ма бәракта ‘алә Ибраһима, уә ‘алә али Ибраһима, иннә-кә хамидун мәжид!».
(Мағынасы: «Уа, Аллаһ! Сен Ибраһимге және оның отбасына игілік еткеніңдей, Мухаммадқа және оның отбасына да игілік ет, шын мәнінде, Сен Аса  Мақтаулы әрі Данқтысың!  Уа, Аллаһ! Сен Ибраһимге және оның отбасына береке бергеніңдей Мухаммадқа және Мухаммадтың отбасына береке бер; шын мәнінде, Сен – Аса Мақтаулы әрі Даңқтысың!»).
146. Қалаған адам бұл салауатты келесі қысқартылған нұсқада айтуына болады: 

«اللَّهُمَّ! صَلِّ عَلَى مُحَمَّدٍ، وَعَلَى آلِ مُحَمَّدٍ، وَبَارِكْ عَلَى مُحَمَّدٍ، وَعَلَى آلِ مُحَمَّدٍ، كَمَا صَلَّيْتَ وَبَارَكْتَ عَلَى إِبْرِاهِيمَ، وَآلِ إِبْرِاهِيمَ، إِنَّكَ حَمِيْدٌ مَجِيْدٌ». 
«Аллаһуммә, салли ‘алә Мухаммадин, уә ‘алә али Мухаммадин, уә барик ‘алә Мухаммадин, уә ‘алә али Мухаммадин, кә-ма салләйта уә баракта ‘алә Ибраһима, уә әли Ибраһима, иннә-кә хамидун мәжид!»
(Мағынасы: «Уа, Аллаһ! Сен Ибраһимге және оның отбасына игілік етіп, береке бергеніңдей, Мухаммадқа пен оның отбасына да игілік ет және Мухаммад пен оның отбасына береке бер, шын мәнінде, Сен Аса  Мақтаулы әрі Данқтысың!»)
147. Содан соң намаз орындаушы осы ташаһһудта (отырған күйде) сенімді түрде жеткен кез келген дұға арқылы Аллаһқа жалбарынуына болады.  

Үшінші және төртінші ракағаттар:
148. Кейін тәкбір айту керек, өйткені бұл міндетті (уәжіп) болып табылады.  Сүннетке сәйкес намаз орындаушы  тәкбірді отырған күйінде айтуы керек.  
149. Кейде бұл тәкбірді айтқанда екі қолды көтеру керек. 
150. Кейін үшінші ракағатты орындау үшін орыннан тұру қажет. Ол да, одан кейінгі ракағат та намаздың тірегі (рүкіні) болып табылады. 

151. Намаз орындаушы төртінші ракағатты орындау үшін орнынан тұрған кезде де тура осыны істейді. 
152. Алайда орнынан тұрудан бұрын сол аяқтың үстіне отырып, әрбір сүйек өз орнын тапқанша денені тік түзеу керек. 
153. Кейін  намаз орындаушы адам екінші ракағатты орындау үшін орнынан тұрған үлгімен орнынан екі қолға сүйеніп тұруы қажет. 
154. Содан соң үшінші және төртінші ракағаттарда «әл-Фатиха» сүресін оқу керек; бұл міндетті (уәжіп) болып табылады.

155. Кейде одан соң бір немесе бірнеше аяттарды оқуға болады. 
Қандай да бір апат (бақытсыздық туындаған) жағдайда оқылатын Құнұт дұғасы және оның оқылу орны:
156. Сүннетке сәйкес егер мұсылмандардың басына қандай да бір қайғы-қасірет (нәзилә
) түскенде,  құнұт дұғасын оқу және олар үшін Аллаһқа дұға етіп жалбарыну қажет. 
157. Қандай да бір апат жағдайында құнұт дұғасын рукуғ жасағаннан және  «Рабба-на, уә лә-кә-л-хамд» («Раббымыз, Саған мақтау-мадақ болсын!») деген сөздерден кейін айту керек.
158. Бұл дұғаның белгілі бір бекітілген үлгісі жоқ. Ақиқатында, онда басқа түскен қасіретке байланысты сөздер арқылы жалбарыну қажет. 
159. Бұл дұғаны айтқан кезде екі қолды көтеру қажет. 
160. Егер намаз орындаушы адам имам болса, онда ол бұл дұғаны дауыстап айтуға тиіс. 
161. Имамның артында ұйып тұрушылар бұл дұға айтылатын кезде: «Әмин», - деп айтулары қажет.  
162. Намаз орындаушы адам осы дұғаны аяқтаған кезде, тәкбір айтып, сәжде жасауы керек. 
Үтір («әл-Уитр») намазын орындау кезіндегі құнұт дұғасы және оның орны мен айтылу үлгісі: 
163. Үтір намазындағы құнұт дұғасына келер болсақ, оны тек кейде жасау қажет.  
164. Бұл дұғаны, қандай да бір апатқа (назилә) байланысты оқылатын құнұт дуғасынан айырықша, руқуғқа дейін жасау қажет.  
165. Аллаһқа келесі дұға арқылы жалбарыну керек: 
«اللَّهُمَّ! اهْدِنِي فِيْمَنْ هَدَيْتَ، وَعَافِنِي فِيْمَنْ عَافَيْتَ، وَتَوَلَّنِي فِيْمَنْ تَوَلَّيْتَ، وَبَارِكْ لِي فِيْمَا أَعْطَيْتَ، وَقِنِي شِرَّ مَا قَضَيْتَ، [فـ] إِنَّكَ تَقْضِي وَلاَ يُقْضَى عَلَيْكَ، وَ إِنَّهُ لاَ يَذِلُّ مَنْ وَالَيْتَ، وَلاَ يَعِزُّ مَنْ عَادَيْتَ، تَبَارَكْتَ رَبَنَّا وَتَعَالَيْتَ، لاَ مَنْجَا مِنْكَ إِلاَّ إِلَيْكَ».
«Аллаһуммә, һди-ни фи-мән һадайтә, уә ‘афи-ни фи-мән ‘афайтә, уә тәуаллә-ни фи-мән тәуалләйтә, уә бәрик ли фи-мә а‘тайтә, уә қы-ни шәрра мә қадайтә, фә-иннә-кә тақды уә лә юқда ‘аләй-кә уә иннә-һу лә йазыллю мән уаләйтә уә лә я'иззу мән ‘адайтә, тәбәрактә, рабба-на, уә та‘аләйтә, уә лә мәнжә мин-кә иллә иләй-кә»
(Мағынасы: «Уа, Аллаһ, Өзің тура жолға салған кісілердің қатарында мені де тура жолға сал. Өзің есендік берген кісілердің қатарында маған да есендік бер. Өзіңе жақын тұтқан кісілердің қатарында мені де Өзіңе жақын тұт. Берген нәрселеріңді маған берекелі ет. Мені үкім еткендеріңнің жамандығынан сақтағайсың. Расында, Сен үкім етесің, Саған ешкім де үкім ете алмайды. Ақиқатында, Сен Өзіңе дос тұтқан пендең қор болмайды, ал Сен Өзіңе жау тұтқан кісі қадірлі болмайды! Уа, Раббымыз, сен Жоғары және Ұлысың! Саған жүгінуден өзге Сенен құтылу жоқ!»).

166. Бұл дұғаны Аллаһтың Елшісі (оған Аллаһтың игілігі мен сәлемі болсын) (өзінің сахабаларына) үйретті әрі оған Пайғамбарға салауат айтудан өзге еш нәрсе қосуға болмайды. Осылай істеуге рұқсат бар, өйткені бұл туралы сахабалардан (Аллаһ оларға разы болсын) сенімді түрде жеткізіледі.
167. Кейін олар туралы жоғарыда айтылғандай үлгімен рукуғ және екі сәжде жасау қажет. 
Соңғы ташаһһуд  және  «тауаррук»  отырысы  туралы:
168. Кейін соңғы ташаһһудты оқу үшін отыру керек. Осы екі іс-әрекеттің екеуі де міндетті (уәжіп) болып табылады. 
169. Бұл ташаһһудта бірінші ташаһһудта істелетін нәрселердің барлығын істеу керек. Бірақ 
170. бұл ташаһһудта «мутауаррикан» үлгісімен отыру керек: сол сан жерде болуға тиіс, ал екі табанды бір жақтан (яғни оң жақтан) шығару керек. Осы тұста сол аяқтың табаны сол аяқтың балтырының астында болуы керек.  
171. Оң аяқтың табанын тік қою қажет. 
172. Кейде оң табанды (жерге) жайып қоюға рұқсат етіледі. 
173. Сол алақанмен тізені жауып, содан соң соған сүйену қажет.  
Пайғамбар үшін (оған Аллаһтың игілігі мен сәлемі болсын) салауат айтудың және төрт нәрседен пана сұрап Аллаһқа жалбарынудың міндетті екендігі туралы :

174. Бұл ташаһһудта намаз орындаушы адам Аллаһқа Пайғамбар үшін (оған Аллаһтың игілігі мен сәлемі болсын) салауаттар айтып жалбарынуы қажет. Бірінші ташаһһудқа түсіндірме жасаған кезде біз осы дұғаның бір үлгісін атап кеткен болатынбыз. 
175. Сондай-ақ келесі сөздер арқылы Аллаһқа төрт нәрседен пана тілеп жалбарыну қажет: 
«اللَّهُمَّ! إِنِّي أَعُوذُ بِكَ مِنْ عَذَابِ جَهَنَّمَ، وَمِنْ عَذَابِ القَبْرِ، وَمِنْ فِتْنَةِ المَحْيَا وَالمَمَاتِ، وَمِنْ شَرِّ فِتْنَةِ المَسِيحِ الدَّجَّالِ».
«Аллаһуммә, инни ә'узу би-кә мин ‘азаби жәһаннәмә, уә мин ‘азаби-л-қабри, уә мин фитнәти-л-мәхйа уә-л-мәмәти, уә мин шәрри фитнәти- л-мәсиихи-д-дәжжәл»
(Мағынасы: «Уа, Аллаһ, қабір азабынан, Жаһаннам (Тозақ) азабынан, өмір мен өлім бүлігінен және Дәжжәл бүлігінен пана тілеп Өзіңе сыйынамын»).

Сәлем беру сөздерін айтудан бұрын Аллаһқа жалбарынып айтылатын дұғалар:
176. Кейін намаз орындаушы адам Құранда келтірілген, немесе Сүннетте сенімді түрде жеткізілетін дұғаны таңдап, сол арқылы Аллаһқа жалбарынуы қажет. Бұған қатысты көптеген игі дұғалар бар. Ал егер намаз орындаушы адам бұл дұғаларды білмесе, онда олардың ішінен өзіне қиындық туғызбайтындарын айтып, Аллаһтан өз дініне де, дүние тіршілігіне де пайдалы нәрселерді сұрауы қажет.  
Сәлем беру (таслим)  және оның үлгілері:
177. Кейін намаз орындаушы адам (артындағы адамдарға) оның оң бетінің ақтығы көрінетіндей (басын) оңға (бұрып) сәлем беру сөздерін айтуы керек. Сәлем беру намаздың тірегі (рүкіні) болып табылады. 
178. Ал кейін  (артындағы адамдарға) оның сол бетінің ақтығы көрінетіндей (басын) солға (бұрып) сәлем беру сөздерін айтуы керек, тіпті жаназа намазында да (саләт әл-жаназа).
179. Имам сәлем беру сөздерін айту кезінде дауысын көтеруі қажет, бірақ жаназа намазы бұдан ерекше.

180. Сәлем беру сөздерінің түрлі үлгілері бар: 
А. Басты оң жаққа бұрып:

«السَّلاَمُ عَلَيْكُم وَرَحْمَةُ اللهِ وَبَرَكَاتُهُ»
«Әс-сәләму ‘аләйкум уә рахмату-Ллаһи уә бәракәту-һу», - деп, сосын басты сол жақа бұрып: 

«السَّلاَمُ عَلَيْكُم وَرَحْمَةُ اللهِ وَبَرَكَاتُهُ»
 «Әс-сәләму ‘аләйкум уә рахмату-Ллаһи уә бәракәту-һу», - деп айту (мағынасы: («Сендерге Аллаһтың сәлемі, игілігі және берекесі болсын»).
Ә. Басты оң жаққа бұрып: 

«السَّلاَمُ عَلَيْكُم وَرَحْمَةُ اللهِ»
«Әс-сәләму ‘аләйкум уә рахмату-Ллаһ», - деп айту, сосын басты солға бұрып: 
«السَّلاَمُ عَلَيْكُم وَرَحْمَةُ اللهِ»
«Әс-сәләму ‘аләйкум уә рахмату-Ллаһ», - деп айту (мағынасы: «Сендерге Аллаһтың сәлемі мен игілігі болсын»).
Б. Басты оң жаққа бұрып:

«السَّلاَمُ عَلَيْكُم وَرَحْمَةُ اللهِ»
«Әс-сәләму ‘аләйкум уә рахмату-Ллаһ», - деп айту (мағынасы: «Сендерге Аллаһтың сәлемі мен игілігі болсын»), және басты сол жаққа бұрып:  
«السَّلاَمُ عَلَيْكُم»
«Әс-сәләму ‘аләйкум»», - деп айту (мағынасы: «Сендерге Аллаһтың сәлемі болсын»).

В. Басты азғантай ғана иіп және оны аздап қана оң жақа бұрып, сәлем беру сөздерін бір-ақ рет айту. 
Менің мұсылман бауырым!
«Пайғамбар (оған Аллаһтың игілігі мен сәлемі болсын) намазының сипаттамасы» кітабының мен сізді осы еңбекке жақындатуға, оны сіз үшін түсініктірек етуге, сіз осы намазды өзіңіз көріп тұрғаныңыздай етіп, оны сіздің қабылдауыңызға жеңілдетуге тырысып құрастыра алған мазмұндамасы осындай. 
Әрі егер сіз намазды Пайғамбардың (оған Аллаһтың игілігі мен сәлемі болсын) (осы кітапта) түсіндірілген үлгісімен орындасаңыз, онда мен Аллаһ Тағала сіздің намазыңызды қабыл етеді деп үміттенемін. Өйткені осылай істеу арқылы сіз Пайғамбардың (оған Аллаһтың игілігі мен сәлемі болсын) «Намазды мен сендердің көздеріңше қалай орындаған болсам, солай орындаңдар!» деген сөздерін тәжірибеге енгізген боласыз. 
Сонымен бірге сіз намазда жүректің және мойынсұнушылықтың болуына назар бөлуді де ұмытпауыңыз қажет, өйткені бұл намаз орындаушының Аллаһ алдында тұруының ұлы мақсаты болып табылады. Әрі сіз намазды  Пайғамбар (оған Аллаһтың игілігі мен сәлемі болсын) орындағандай етіп орындау кезінде өз жүрегіңізде мойынсұнушылық пен бағынушылық сезімдерін қаншалықты күштірек дамыта алсаңыз, одан алатын жемістеріңіз де соншалықты көп болмақ. Ал сол жемістерге біздің Игі және Аса Жоғары Раббымыз мына сөздері арқылы нұсқаған:  
(((( ((((((((((( (((((((( (((( (((((((((((((( (((((((((((((   

«Күдіксіз, намаз арсыздық пен жамандықтан тыяды» (әл-Анкабут 29:45).
Сөзімнің соңында мен Аллаһ Тағаладан біздің игі істерімізді қабылдауын және оларды жасағанымыз үшін берілетін сауапты біз Онымен кездесетін Күнге дейін  сақтауын сұраймын, ал "Ол Күні мал да, балалар да пайда бермейді. Бірақ кім Аллаһқа таза жүрекпен келсе ғана (пайда береді)" (әш-Шуғара 26:88-89).
Әлемдердің Раббысы – Аллаһқа мадақ!
� Бұл жерде адам аяқ киімін алдына қоюы дұрыс емес екендігі тұспалданып тұр. Бұл әдепті көпшілік мұсылмандар бұзып жатады, нәтижесінде, олар өз аяқ киімдеріне қарап намаз орындап жатқанын көруге болады! 


� Осыдан бізге Сирияның мен көрген және басқа (елдердегі) мешіттеріндегі адамдардың мешіттің дәл ортасына, қабырғадан немесе бағанадан алыс тұрып, намаз орындаулары Пайғамбардың  (оған Аллаһтың игілліггі мен сәлемі болсын) бұйрығына деген салғырттық таныту болып табылатыны мәлім болды. 


� Ер тоқымның (рәхл) артқы жағының қыры ('амуд) меңзеліп тұр. «Рәхл» деген сөзбен бұл жерде түйенің ер тоқымы аталып тұр, өйткені аттың ер тоқымын білдіру үшін сарж сөзі қолданылады. Осы хадис (сутраны белгілеу үшін) жерге сызық сызу жеткілікті еместігіне нұсқайды, ал осыған қатысты жеткізілетін хадис әлсіз болып табылады. 


� Яғни намаз орындаушы мен сутраның арасын кесіп өтуге тыйым салынады – аудармашының ескертпесі.


� Ал Пайғамбар (оған Аллаһтың игілігі мен сәлемі болсын) Хашийат әл-Матафта сутрасыз намаз орындағаны, әрі адамдар оның алдын кесіп өткендігі туралы хадиске келер болсақ, ол сахих (сенімді)  емес. Осы орайда онда адамдар Пайғамбар мен (оған Аллаһтың игілігі мен сәлемі болсын) ол сәжде жасаған орынның арасын кесіп өткендігі туралы тіпті айтылмайды.


� Яғни қаттырақ итеріп жіберсін – аудармашының ескертпесі.


� Сөзбе-сөз «тәкбір оны тыйым салынған (харам етеді)», бұл намазды орындау кезінде Аллаһ істеуге тыйым салған (харам еткен) барлық іс-әрекеттерді меңзейді, «ал таслим оны рұқсат етілген (хәлал) етеді», бұл намаздан тыс рұқсат етілетін барлық нәрселер сияқты.


� Ал екі қолдың бас бармақтарын құлақтың сырғашықтарына тигізуге келер болсақ, бұған Сүннетте ешқандай негіз жоқ. Менің ойымша, бұл шайтанның азғыруынан (уәсуәсәдан) туындаса керек.


� (Мұсылмандардың) соңғы ұрпақтарынан шыққан кейбір ғалымдар құптайтын (он қолды сол қолдың үстіне қою) мен (сол қолды оң қолмен қысып ұстауды) бір мезгілде қоса істеудің (шариғатта) негізі жоқ.  


� Қолдарды көкіректің үстінен өзге жерге қою (шариғи тұрғыдан) әлсіз және негізсіз болып табылады. Қз.: № 2 қосымша. 


� Кім намаздың басында оқылатын қалған дұғалармен танысқысы келсе, «Пайғамбар (оған Аллаһтың игілігі мен сілемі болсын) намазының суреттемесі» кітабын қарасын.


� Мен осы үзілісті рұқсат етілген деп санайтындардың дәлелдерін және оларды теріске шығаруды «Силсиләт әл-Ахадис әд-Даифа» (№ 546–547) кітабында келтірдім.


� Толығырақ «Пайғамбар (оған Аллаһтың игілігі мен сәлемі болсын) намазының сипаттамасы» кітабын қараңыз.


� Намаздың осы тірегін (рүкінін) орындау кезінде айтылатын Аллаһты еске алатын басқа сөздер де бар. Олардың кейбіреулері ұзын, кейбіреулері орташа, ал кейбіреулері қысқа. Толығырақ «Пайғамбар (оған Аллаһтың игілігі мен сәлемі болсын) намазының сипаттамасы» кітабының тиісті тарауын қараңыз.


� Осы кейіпте айтылатын өзге де Аллаһты зікір ету сөздері бар.  Толығырақ «Пайғамбар (оған Аллаһтың игілігі мен сәлемі болсын) намазының сипаттамасы» кітабының тиісті тарауын қараңыз.


� Осы тұрыста бір қолды екінші қолдың үстіне қою туралы хадистер болмағандықтан, бұл Шариғатта бұйырылмаған. Бұл мәселенің толығырақ түсіндірмесін алуды қалайтындар  «Пайғамбар (оған Аллаһтың игілігі мен сәлемі болсын) намазының сипаттамасы» кітабының түпнұсқасына (әл-Әсл) жүгінулеріне болады.  


� Сәжде жасау кезінде айтылатын өзге де Аллаһты еске алу сөздері бар. Оларды «Пайғамбар (оған Аллаһтың игілігі мен сәлемі болсын) намазының сипаттамасы» кітабынан қараңыз.


� (Бұл сөздің 3-тараптағы) үлгісі Пайғамбар (оған Аллаһтың игілігі мен сәлемі болсын) қайтыс болған соң заңды болды. Ол туралы  Ибн Мас‘удан, ‘Айшадан, Ибн әз-Зубайрдан және Ибн ‘Аббастан, Аллаһ олардың барлығына разы болсын, жеткізілетін ташаһһуд үлгілерінде айтылады! Толығырақ менің «Пайғамбар (оған Аллаһтың игілігі мен сәлемі болсын) намазының сипаттамасы» кітабымды қараңыз.


� Мен жазған жоғарыда аталған кітапта ташаһһудтың басқа да сенімді үлгілері келтіріледі, ал оның осында келтірілген үлгісі ең сенімдісі болып табылады.


� «Нәзилә» сөзі «апат», «қасірет», «бақытсыздық» дегенді білдіреді – аудармашының ескертпесі.


� «Өмірдің бүлігі» дегенде адам бүкіл өмір сүруі кезінде кездесетін бұл дүниенің азғырушылықтары мен әуестері меңзелуде; «өлімнің бүлігі» дегенде қабірдегі сынақ және екі періштенің адамға қоятын сұрақтары меңзелуде; «Дәжжәлдің бүлігі» дегенде  ол өзін Құдай деп жариялап жасайтын және оларды көрген кезде адамдардың көбі адасушылыққа салынып, оған ілесіп кететін әрі оның шақыруына иман келтіретін ұлы муғжизалар меңзеледі. 

